
OPĆINSKOM SUDU U KAKNJU 
-Sudiji za prethodno saslušanje- 

KAKANJ 
 

 
Na osnovu odredbe člana 45. stav 2. tačka i) i odredbe člana 241. stav 1. Zakona o krivičnom 
postupku F BIH,  p o d i ž e m 
 

O P T U Ž N I C U 
 
Protiv:  
 
A. M., neosuđivan 

što  je:  
 
dana 19.04.2024. godine, oko 13,55 sati, na području općine K., u ulici A., upravljajući 
putničkim motornim vozilom marke „VW“, tip „Passat“, reg. oznaka ..., vozeći se ulicom V 
Divizije NOP-a, u namjeri da se uključi u ulicu Alije Izetbegovića, kod slastičarne „Egipat”, 
dolaskom na obilježeni pješački prijelaz, vozio neoprezno i nedovoljno pažljivo jer kada je 
prilazio navedenom obilježenom pješačkom prelazu, obilježenim i vertikalnom 
saobraćajnom signalizacijom, znakom „STOP“, znakom pješački prijelaz i znakom 
ograničenja brzine 40 km/h, vozilom nije upravljao s naročitim oprezom i takvom brzinom da 
u slučaju potrebe može zaustaviti vozilo ispred pješačkog prelaza, pa je postupajući 
suprotno odredbama člana 28. stav 2. Zakona o osnovama bezbjednosti saobraćaja na 
putevima BiH, svjestan da na taj način može ugroziti javni promet, olako držao da do toga 
neće doći, vozeći tako, prednjom desnom stranom vozila kojim je upravljao ostvario kontakt 
sa pješakom A. H., koja je prelazila kolovoz na obilježenom pješačkom prelazu iz pravca 
mosta preko rijeke Bosne u pravcu slastičarne „Egipat“ i time tako ugrozio bezbjednost 
saobraćaja uslijed kojeg udara je pješak A.H.pala na kolovoz, kojom prilikom je zadobila 
teške tjelesne ozljede u vidu preloma platoa golenjače/potkoljena kost u visini koljena i 
preloma vanjskog i stražnjeg maleolusa/gležnja lijevog skočnog zgloba, 
 
čime je počinio krivično djelo teška krivična djela protiv bezbjednosti javnog saobraćaja iz 
člana 336. stav 3. u vezi člana 332. stav 3. u vezi stava 1. KZ F BiH. 
 


